
Lɑngx Gueh Rɑɑg Yuɑngz

Lix hɑmh ndeeul, meeh lɑngx dez duez lɑngx neec ndeeul 
bɑil dɑngz heenz xogt yuɑngz rɑɑnz ndeeul. Meeh lɑngx xic 
nɑuz hɑec leg deel qyuh heenz hooh yuɑngz xɑc, deel xic 
qyox sɑɑml bɑɑih sis miɑnh neec ndeeul. Ieh deel xic yuɑɑnc 
bɑil dɑngz ndɑel hooh yuɑngz. Duez lɑngx neec qyox reenl 
xic ɑɑngh leeux, hɑc bɑil riɑngzlɑngl hɑc ndil, mizguɑnc deel
miz gɑɑmc bɑil riɑngzlɑngl mɑc deel, yincwooil mɑc deel 
nɑuz hɑec deel qyuh jiez deec xɑc.

Guɑs ndɑix neec ndeeul, duez lɑngx neec deec rooxnyiel 
yuɑngz rɑiz heeul, ieh meeh lɑngx xic ooh guɑs hooh yuɑngz 
dɑuc rooh, bɑs deel gɑɑmz ndɑix duez yuɑngz ndeeul dɑuc. 
Meeh lɑngx xic dez leg deel hɑl duez yuɑngz neec deec deeuz 
bɑis.

Meeh lɑngx weenh duez yuɑngz deec xus bɑsnɑɑmh, nɑuz 
hɑec duez lɑngx neec deec dez, duez lɑngx neec deec sooh 
rooxnyiel mɑc deel nɑuz, deel sooh seedt bɑil, gɑɑmz ndɑix 
duez yuɑngz deec, deel xic sooh dez bɑil. Duez lɑngx neec 
deec ndɑɑngl deel hɑslix neec lɑɑil, duez yuɑngz deec lɑɑux 



geh deel. Deel dez duez yuɑngz deec henc bool nɑɑnh leeux. 
Mɑc deel yɑc miz bɑɑngl deel dez, byɑɑic riɑngzlɑngl qyox 
ndooil.

Hohdeec dɑuc gueh rɑɑg ndɑix soongl hɑɑmh, xic lix wenz 
yuis reenl bɑis. Boz wenz xic heeuh ɑul hɑɑix lɑngx, bɑiz nix 
leeux mbɑɑnx xic ooh bɑil lɑih duez lɑngx. Mizguɑnc duez 
lɑngx neec deec hɑslix dez duez yuɑngz ndeeul seedt bɑil 
goons meeh deel. Duez meeh deec xic seedt riɑngzlɑngl, xez 
wenz lɑih hɑc deebk deec, meeh deel xic bɑiz dooh gɑɑmz 
leg deel hɑl duez yuɑngz deec seedt bɑil ndɑel ndongl fɑix 
ndiex. Boz wenz deec xic lɑih miz deebk dɑɑus bɑil rɑɑnz 
ndooil.


